
হৃদয়ত হাত দিয়া শৰ ধনু এৰি।

অধোমুখে ৰথত থাকিলা জানুপাৰি।

তথাপিতো কোপ ক্ষেমা নাহিকে ৰাজাৰ।

পুনৰপি শৰচয় কৰিলা প্ৰহাৰ॥১৫৫

সেহি শৰে বিৰথী কৰিলা বীৰগণ।

কাটিলন্ত ধনু ধ্বজ ৰথৰ ভূষণ॥

ভয় হুয়া সবাহাৰে কাম্পয় শৰীৰ।

শৰছোটে সবাহাৰে গাৱে নুহি থিৰ॥১৫৬

তাক বীৰগণে জিজ্ঞাসিয়া কৰে পান।

যজ্ঞ বেলা সুৱৰ্ণক দিলা বাৰ মান॥

সবাহন্তে যুদ্ধ এৰি পলাই বাৰে বাৰে।

লৰিবাক নপাৰিলা পলাইবাকো ডৰে॥১৫৭

কতোহো বিশ্ৰুতি হুয়া সমৰক ধায়।

কতো প্ৰাণ ৰাখি ফুৰে সমৰক যায়॥

পুনৰপি শৰ ধৰি অৰ্জ্জুনৰ সুত।

ডাক দিয়া বোলে অৰে বীৰ আছ কৈত॥১৫৮

তযু সেনা পলায় ৰণে জানিলো বহুত।

যুদ্ধক আশায়ে পলায় আছ অৰে সুত॥

চতুৰঙ্গ দলে সাজি আসিলোহো যত।

বিস্তৰ মাৰিলি সেনা মোহোৰ আগত॥১৫৯

হেলাত সহিলা কোপ নভৈল তোমাৰ।

ক্ষত্ৰিয় জাতিত নুহি হেন ব্যৱহাৰ॥

